
మార్గశీర్షమాసకృతే   శివస్తుతిః మాస ౯

(శివరహస్యాన్తర్గతే  మహాదేవాఖ్యే)
- శివగౌరీసంవాదే -

శమ్భో మయస్కర హరామర ధీర వీర
గఙ్గాధర  ప్రమథనాథ  సనాతనేశ ।
విశ్వేశ విశ్వ మదనాన్తక విశ్వమూర్తే
విశ్వాక్ష విశ్వముఖ పాహి నమో నమస్తే ॥ ౫౪॥
నమామి శశిశేఖరం పురహరం చ గఙ్గాధరం
విభూతిధరమీశ్వరం ఫణధరేన్ద్రహారం  హరమ్ ॥ ౫౫॥
దీనావనప్రథితచారుదృశా  మహేశ
శ్రీవ్యోమకేశ  కుశకాశసమర్చితాఙ్ఘ్రే  ।
కోశావకాశమహిమన్ వరశేషభూష
మామాశు వీక్షయ సుశిక్షయ కామవర్గమ్  ॥ ౫౬॥
- -

స్తవేనానేన దేవేశి స్తువీత పరమేశ్వరమ్ ।
పౌర్ణమ్యాం  శామ్భవైః  సార్ధం  హోమః కార్యో విధానతః ॥ ౫౭॥
చిత్రం  గోమిథునం దేవి సవత్సం చ సుదక్షిణమ్ ।
స్వయం భుఞ్జీత  తస్యాన్తే బాన్ధవైః   శామ్భవైః  సహ ॥ ౫౮॥
మాసం నక్తాశనో భూత్వా భవభక్తో జితేన్ద్రియః  ।
స చ యత్ఫలమాప్నోతి తదేకాగ్రమనాః  శ‍ృణు ॥ ౫౯॥
గీతవాదిత్రబహులైరప్సరోగణనర్తనైః    ।
గన్ధస్రగనులిప్తాఙ్గో   దివ్యాభరణభూషితః ॥ ౬౦॥
కాఞ్చనేన విమానేనయాతి శమ్భోర్వరాలయమ్ ।
చాపస్థితే  దివానాథే తస్మిన్నుషసి పూజనమ్ ॥ ౬౧॥

మమ దేవి ప్రియకరం  సదా లిఙ్గార్చనం  మమ ।
సముద్గాన్నం  ఘృతాక్తం చ నివేద్య పరమేశ్వరే ॥ ౬౨॥
యావన్మాసం విశేషేణ పూజనం తత్ర శస్యతే ।
శతవర్షేషు యాపూజామోసేనోషసి సా ధ్రువమ్  ॥ ౬౩॥
తత్ఫలం లభతే గౌరి తస్మిన్ మాసి విశేషతః ।
చాపే రౌద్రర్క్షకే   దేవి పౌర్ణమ్యాం  శశిశేఖరమ్ ॥ ౬౪॥
నర్తమానం త్రయీనేత్రం   కృశానువరహస్తకమ్ ।
త్వయాయుక్తం విశేషేణ శశిభూషణమీశ్వరమ్ ॥ ౬౫॥
సమ్పూజ్య స్నాపయేద్దేవమభిషేచనకక్రమైః    ।
గన్ధం  సుగన్ధమాలిప్య  ధూపదీపసుమైః  శివే ॥ ౬౬॥
నైవేద్యైః   ఫలమూలైశ్చ  హవిషాఽపూపసంయుతమ్ ।
దృష్ట్వా  ప్రముచ్యతే  పాపైర్బుద్ధిపూర్వం   కృతైరపి  ॥ ౬౭॥
పుణ్డరీకపురే  వాపి పశ్యేన్నృత్యన్తమీశ్వరమ్ ।
రౌద్రర్క్షే  చాపసంయుక్తే మాస్యస్మిన్ పూర్ణిమాతిథౌ  ॥ ౬౮॥
స్నాత్వాఽథ శివగఙ్గాయాం  పశ్యేద్దేవం  పినాకినమ్ ।
బ్రహ్మహత్యాదిభిర్ముక్తో  భక్తో ముక్తిం చ విన్దతి  ॥ ౬౯॥
॥ ఇతి శివరహస్యాన్తర్గతే  ఈశ్వరప్రోక్తం   మార్గశీర్షమాసకృతే   శివస్తుతిః సమ్పూర్ణా ॥
- ॥ శ్రీశివరహస్యమ్  । మహాదేవాఖ్యః ఏకాదశమాంశః । అధ్యాయః ౨౨
మార్గశీర్షార్చనమ్   । ౫౪-౬౯॥

- .. shrIshivarahasyam . mahAdevAkhyaH ekAdashamAMshaH . adhyAyaH 22

Notes:

Śiva శివ advises to Devī దేవీ; the ŚivaStutiḥ శివస్తుతిః for the māsaమాస while detailing

about His Worship during the Mārgaśīrṣa māsa మార్గశీర్ష  మాస. He mentions about

conducting Homamహోమమ్ during Mārgaśīrṣa Pūrṇimāమార్గశీర్ష  పూర్ణిమా .

TheMārgaśīrṣamāsakṛte ŚivaŚatāṣṭanāmaStotramమార్గశీర్షమాసకృతే   శివశతాష్టనామస్తోత్రమ్ 
and theMārgaśīrṣamāsakṛte ŚivaŚatāṣṭaNāmāvaliḥమార్గశీర్షమాసకృతే   శివశతాష్టనామావలిః

comprising of 108 Names ౧౦౮ నామాని of Śiva శివ, derived from the same can be

accessed from one of the links provided below. The count seems to exceed though.

More details about worshiping Śiva శివ during individual Māsaమాస are given in Chapters

13-25.

Selected Śloka-sశ్లోకాః  from Chapter 22 are presented on this page.

